ՀԻՄՆԱՎՈՐՈւՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»    ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
Նախագծի ընդունումը բխում է Վարչապետ Նիկոլ Փաշինյանի՝ 2023 թվականի դեկտեմբերի 8-ին Տարածքային կառավարման և ենթակառուցվածքների նախարարությունում անցկացված խորհրդակցության թիվ 1/191-2023 արձանագրության 3.3.35 կետով տրված հանձնարարականի կատարման անհրաժեշտությունից, որով նախատեսվել է ավազի արդյունահանման ոլորտի համալիր կարգավորման նպատակով ձեռնարկել համապատասխան միջոցառումներ, այդ թվում՝ ավազի արդյունահանման համար համապատասխան նստեցման կայանի (պարզարանի) կառուցում։
Վերջինիս նպատակն է ունենալ գիտականորեն հիմնավորված և տեխնիկապես հագեցած գետաողողատային տիպի հանքավայրերի շահագործման տիպային նախագծի օրինակելի ձև, որը թույլ կտա Արաքս գետի ողողահունում ավազի արդյունահանումը իրականացնել տիպային նախագծին համապատասխան: Սա հնարավորություն կտա դիտարկել շինարարական ավազի պահանջարկի բավարարման այլընտրանքային և կանոնակարգված տարբերակներ:
2. Ընթացիկ իրավիճակը և խնդիրները 
Ներկայում հանրապետությունում շինարարական ծավալների կտրուկ աճին զուգահեռ էականորեն մեծացել է որակյալ շինարարական ավազի պահանջարկը: Արաքս գետի ողողահունի առանձնահատկությունները և հոսքի տարբեր ռեժիմները պահանջում են մասնագիտական հատուկ մոտեցում, քանի որ սահմանային Արաքս գետի ընդարձակ ողողահունում մշտապես ընթանում են հունային ձևափոխություններ։ Այս իրավիճակում առաջնային խնդիր է հանդիսանում ոչ միայն ավազի արդյունահանումը, այլև Արաքս գետի հունի կայունության ապահովումը։ Անհրաժեշտություն է առաջացել հաշվի առնելով Արաքս գետի ողողահունի առանձնահատկությունները և հոսքի տարբեր ռեժիմները մշակել գիտականորեն հիմնավորված նախագծանախահաշվային փաստաթղթեր, որոնք ուղղված կլինեն հետևյալ հիմնական նպատակների ապահովմանը՝ 
· Արաքս գետի ողողահունային հանքավայրի տիպային նախագծի առկայություն. Սա հնարավորություն կտա իրականացնել ավազի վերականգնվող պաշարների արդյունահանում։
· Արմավիր ջրանցքի վրա պարզարանի կառուցման տիպային նախագիծ. Ծրագրի նպատակն է ջրանցքով անցնող ջրային հոսքերում պարունակվող ավազի (ավազակոպճային խառնուրդի) նստեցումն ու կորզումը ապահովող նախագծի առկայությունը: Միաժամանակ, տիպային նախագծի առկայությունը հնարավորություն կստեղծի կանխարգելելու ոռոգելի հողատարածքների ավազակալումը, ինչը էական նշանակություն կունենա գյուղատնտեսական հողերի բերրիության պահպանման և ջրային համակարգերի անխափան աշխատանքի համար:
ՀՀ տարածքային կառավարման և ենթակառվուցվածքների նախարարության կողմից ղեկավարվելով  «Գնումների մասին» օրենքի 15-րդ հոդվածի 6-րդ մասով՝ կազմակերպվել են Արաքս գետի ողողահունային հանքավայրի կառուցման և Արաքս գետի Արմավիր ջրանցքի վրա պարզարանի կառուցման նախագծերի պատրաստման, ծախսերի գնահատման և փորձաքննության ծառայությունների մատուցման «ՏԿԵՆ-ԲՄԽԾՁԲ-25/42», «ՏԿԵՆ-ԲՄԽԾՁԲ-26/20», «ՏԿԵՆ-ԳՀԾՁԲ-26/23» ծածկագրերով գնման ընթացակարգեր։
Արդյունքում ծրագրերի իրականացման նպատակով առաջարկվում է վերաբաշխել 25,200.0 հազար դրամ ֆինանսական միջոցներ, որն առաջարկվում է հատկացնել ՀՀ տարածքային կառավարման և ենթակառուցվածքների նախարարության 1167/11007 «Հայաստանի Հանրապետությունում նոր ատոմային էներգաբլոկի (էներգաբլոկների) կառուցման ծրագրի կառավարում» միջոցառումից, ընդ որում նվազեցումը պայմանավորված է նոր ընկերության դեռևս ձևավորված չլինելու հանգամանքով։ 
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
      4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
   5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
     6. Ակնկալվող արդյունք
Նախագծի ընդունմամբ կապահովվի Արաքս գետի ողողահունում ավազի հանքավայրի և Արմավիր ջրանցքի վրա պարզարանի կառուցման համար անհրաժեշտ տիպային նախագծերի նախագծանախահաշվային փաստաթղթերի պատրաստումը և փորձաքննությունների իրականացումը: Տիպային նախագծերի առկայությունը և վերջիններիս համապատասխան ավազի արդյունահանման աշխատանքների իրականացումը հնարավորություն կտա ձևավորել շինարարական ավազի պահանջարկի բավարարման աղբյուր, միաժամանակ ապահովելով Արաքս գետի հունի սահմանային կայունությունը, ինչպես նաև կանխարգելելով ոռոգելի հողատարածքների ավազակալումը և արդյունավետորեն կառավարելով շրջակա միջավայրի պահպանության ռիսկերը: Հողերի բերրիության պահպանմանն ու ջրային համակարգերի անխափան աշխատանքին զուգահեռ, նախագծի իրականացումը կունենա սոցիալ-տնտեսական դրական ազդեցություն՝ հիմնված գիտականորեն հիմնավորված տեխնիկական լուծումների և տիպային նախագծերի ներդրման վրա:
       7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագծերի մշակումը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված հավելվածի  «2․8 բնական ռեսուրսների կայուն կառավարում» բաժնից (Կառավարության 2021-2026թթ. Ծրագիր)։

